
accoglientscha ed attenziun. El ha sgüra guadagna nouvas simpatias
per nossa chosa, ouravant tuot pro'ls confederats da lingua
tudais-cha. Redactur (Chr. Walther) ed editur (B. Fetz) sco eir tuot ils
collavuraders meritan nos sincer ingrazchamaint.

La suprastanza

Sco Ton passà ha la suprastanza eir ingon salvà set sezzüdas, de-
dichadas a las multifarias dumondas chi's preschaintan i'l minchadi
da nossas staintas per mantgnair la lingua. Tanter oter ha la
suprastanza decis da tour a fit Tabitaziun sül prüm plan da la Chasa
Rumantscha chi d'eira abitada infin uossa da dr. h. c. Stiafen Loringett.

Quista abitaziun dess servir in prüma lingia peis cuors da sco-
laziun da las mussadras da scouletta (scoulina). Infin uossa gnivan
quists cuors salvats üna vouta qua ed üna vouta là, suvent in localitads

e suot circunstanzas pac agreablas. Üna centralisaziun da quist
important pensum da la LR eira necessaria. Illa Chasa Rumantscha
stan eir a disposiziun duos bunas scoulinas d'exercizi. S'inclegia cha
la LR farà tuot il pussibel per trar oura tant fit sco chi va da las

localitads chi nu sun necessairias peis cuors. La Chasa Rumantscha
survgnirà sainza dubi adüna daplü il profil d'ün center rapreschantativ
rumantsch. Mo sainza dubi sustegna la LR las acziuns our ils
cumüns chi portan la vita e cultura rumantscha tant sco pussibel. In
connex cun las scoulinas ha il cussagl fuormà üna cumischiun chi ha
da stübgiar Tinter problem da fuond sü. La pratcha da subvenziun
da quista part importanta dal model linguistic ais da reponderar
minuziusamaing. In mincha cas as stuvarà insister sül criteri central
da Tacziun scoulinas, chi sto chattar sia cuntinuaziun illa scoula
primara e secundara per avair seis dret d'existenza.

II secretariat

Un' ögliada i'l minchadi dal secretariat muossa cha lavuors e pen-
sums sun ourdvart variats. Üna concentraziun plü expressa suis

postulats ils plü importants sarà necessaria, schi nu's voul ris-char da

sparpagliar las forzas. Sper ils impuls chi sun da dar sül chomp da

la fuormaziun linguistica illas scoulinas, scoulas ed als cuors per
creschüts, haja nom da tour e mantgnair adüna plü stret contact culs
cumüns, lur autoritats ed uniuns. Quai voul dir cun oters pleds cha'l
secretari stuvess viagiar daplü oura i'ls cumüns impè da star i'l büro.
Sül chomp da la scoula — cha nus considerain sco factur decisiv per
mantgnair il rumantsch — pudain nus notifichar cun gronda
satisfacziun la decisiun dal cumün da Trin da mantgnair eir in avegnir
la scoula fundamentala rumantscha. La LR sustgnarà inavant quellas
scoulas cun metter a disposiziun ad ellas ils mezs d'instrucziun adat-
tats a las relaziuns specialas da lur territori. Sainza dubi nun esa da

tgnair our d'ögl las nouvas metodas d'instrucziun scha nus lain
tgnair pass cul temp.

Un oter pensum dal secretariat ais quel da procurar per buna
lectura per la giuventüna our da scoula. Quia as stuvarà intensivar
ils sforzs. Sper il pisser per la finanziaziun da talas ediziuns chi vain
fatta per gronda part cun mezs chi nu resortan dal quint normal ha
il secretariat adüna darcheu da tscherchar collavuratuors chi sun

pronts da surtour talas incumbenzas. L'invid da collavurar sün tuot
ils chomps d'actività rumantscha va a minchün.

I'l decuors d'ün on chattan blers Rumantschs ed amis interessats,
indigens ed esters, la via illa Chasa Rumantscha. Eis tscherchan e

chattan là infuormaziun, documentaziun e sclerimaint davart ils prineipis

da nos movimaint. Eir quella part da noss' activitä chi pretenda
bainquants sacrifizis da temp, ais importanta. Da tals contacts
persunals dependa suvent Timpreschiun spontana dal purtret e profil
rumantsch.

Las scoulinas

Cuors

a) d'introducziun: 1. avrigl—29 gün
8 partieipantas: Betta Casura, Ftan; Leonora Cavegn, Cumbel;
Ursula Düggelin, Surrein; Margret Elisabeth Graham, Belfast,
Irlanda; Tina Hänz, Zuoz; Antonella Koller, Domat; Beatrice
Parpan, Vaz; Agnes Tscharner, Traun.

